
Kreu II 
SHËRBIMET E PARANDALIMIT 
 
Çfarë janë 
shërbimet e 
parandalimit 
 
 
 
 
 
 
 
 

  Shërbimet e parandalimit i ndihmojnë të miturit dhe të rriturit që mund 
të jenë të rrezikuar nga trafikimi i qenieve njerëzore, t’i përmirësojnë 
aftësitë dhe kushtet e jetesës, në mënyrë që të ulin cënueshmërinë ndaj 
mashtrimeve të trafikantëve. Shpesh, këto shërbimet shoqërohen edhe 
me rritje të ndërgjegjësimit për trafikimin e qenieve njerëzore. 
Megjithatë, këto shërbime perceptohen si të veçanta nga rritja e 
ndërgjegjësimit të publikut të gjerë, sepse ato e vënë theksin te ngritja e 
aftësive vetjake dhe te krijimi i shanseve që njerëzit në pozita të 
cenueshme t’i përmirësojnë kushtet e tyre të jetesës. 

Parandalimi më i efektshëm mund të realizohet nëse tërhiqen përfituesit 
e cenueshëm në veprimtari këshillimi, trajnimi dhe edukimi, në bazë të 
dëshirës së tyre për ta përmirësuar jetën, dhe jo sepse ata  kanë frikë  se 
janë të rrezikuar nga trafikimi. Ndërsa parandalimi i trafikimit të qenieve 
njerëzore eshtë qëllimi kryesor i shërbimeve të përshkruara në këtë 
kapitull, jo të gjithë personat që marrin shërbime parandaluese janë 
pashmangshmërisht pre e trafikimit njerëzor. Por cenueshmëria ndaj 
kesaj mundësie do të ishte mjaft e madhe pa këto shërbime . Por, 
përfituesi për kategorizohet nga kjo. Duhet treguar kujdes për të evituar 
stigmatizimin apo kategorizimin e gabuar të pjesëmarrësve të programit 
si persona që vetvetiu janë të predispozuar të bien pre e trafikimit. 

Disa strategji kyçe për parandalimin e trafikimit të qenieve njerëzore 
janë: 

• ngritja e aftësive akademike dhe profesionale, për ta rritur kapacitetin 
ekonomik të të rinjve dhe të rriturve në pozita të cenueshme, 

• mbajtja në patronazh e të rinjve në pozita të cenueshme dhe 
paraqitja e modeleve pozitive për ta, 

• përmirësimi i aftësive sociale të përfituesve, për të mundësuar që ata 
ta shohin pozitivisht veten, duke çuar kështu në vendime 
konstruktive për jetën, 

• nxitja e aftësive të mira të prindërve, për ta fuqizuar familjen, si vijë e 
parë e mbrojtjes nga trafikimi, 

• dhënia e mundësisë përfituesve për t’u punësuar apo për të hapur 
biznese të vogla, dhe 

• mbështetja për përfituesit, që ata t’i kenë të garantuara të drejtat 
ligjore bazë, siç janë regjistrimi i lindjes, regjistrimi në gjendjen civile, 
regjistrimi në shkollë dhe mundësia për t’i përdorur shërbimet 
publike. 

Mjetet e 
shërbimeve të 
parandalimit 
 
 
 
 
 
 
 
 
 

  Shërbimet e parandalimit janë më të efektshme atëherë kur u përshtaten 
nevojave konkrete të përfituesve të veçantë. Asnjë qasje e vetme nuk 
funksionon njësoj për të gjithë. Për adoleshentët dhe fëmijët, një metodë 
psikosociale e plotë, e cila e vë theksin te zhvillimi i aftësive vetjake, 
formimi i orientuar te detyra, ndjekja e shkollës me rregullsi dhe 
përmirësimi i aftësive të prindërve për t’i rritur fëmijët, mund ta 
zvogëlojë rrezikun e trafikimit të fëmijës. Aftësitë për jetën dhe këshillimi 
psikologjik, ndërthurur me edukim korrigjues, zhvillim të aftësive 
profesionale dhe punësim, i pajis adoleshentët dhe të rriturit që ndodhen 
në rrezik të konsiderueshëm të marrin vendime të sigurta dhe të 
mbështetura në informacione dhe e rrit potencialin e tyre, për ta 
garantuar të ardhmen në komunitetin prej nga vijnë. Ndjeshmëria për 
vlerat kulturore të komunitetit të përfituesit, si edhe përfshirja e tyre, e 
rrit efektivitetin. 

Shumica e përfituesve të asistencës parandaluese kanë nevojë për një 
gërshetim të shërbimeve. Ndër këto mund të përfshihen: 

• arsimimi plotësues 
• trajnimi profesional 
• rritja e ndërgjegjësimit 
• gjetja e vendeve të punës 
• mbështetja për bizneset e vogla, dhe 
• mbështetja ligjore për procedurat të tilla si regjistrimi i lindjeve. 

 
Ofruesit e shërbimeve përdorin gërshetime të ndryshme të mjeteve të 
shërbimeve të parandalimit, për t’i ndihmuar gratë dhe fëmijët, të cilët i 
identifikojnë si në pozita të cenueshme nga trafikimi. Në këtë krye, 
evidentohen dhe përshkruhen disa nga përpjekjet më të suksesshme 
.Këto instrumente nuk përdoren ekskluzivisht nga KVKTNJ, shumë syresh 
janë përgatitur dhe vënë në zbatim me sukses më parë (dhe paralelisht) 
nga organizata të tjera dhe mund të jenë po aq të vlefshme edhe për 
lloje të tjera përfituesish. Po kështu, ata mund të shërbejnë për të 
ndihmuar edhe grupe të tjera njerëzish në pozita të cenueshme, edhe 
nëse nuk ka të ngjarë të jenë në rrezik trafikimi. 

Shumë rrallë mund të qëllojë që një subjekt të realizojë, i vetëm, 
shërbime të efektshme. Duhet një ndërthurje aktorësh, që të  
mbështesin njëri tjetrin, për të arritur një zbatim me sukses të 
veprimtarive. Zakonisht, këta aktorë janë punonjësit e organizatave, 
udhëheqësit e komuniteteve lokale, familjarët e përfituesve dhe 
përfaqësuesit e pushtetit vendor. Disa nga këto instrumente janë 
përshkrua në këtë kapitull. 

Cilët faktorë 
kyçë ndihmojnë 
në shërbimet e 
efektshme të 
parandalimit? 

   Është mirë të bëhet analizë e imët e aftësive vetjake dhe e situatës së 
përfituesit, në mënyrë që të hartohet një plan i plotë për ta ndihmuar. 
Në këtë punë, është mirë të marrë pjesë përfshihet edhe përfituesi, në 
mënyrë që të zhvillojë një analizë realiste për veten. Në këtë mënyrë 
përfituesi motivohet vihet në krye të procesit të vendosjes së synimeve 
dhe objektivave për shërbimet që do të ofrojë organizata. Duhen 
vendosur synime rritëse dhe realiste, të cilët të jenë të lidhur qartë me 
rezultatin e mundshëm të veprimtarive në të cilat do të marrë pjesë 
përfituesi. Për shembull, të mos i premtohet përfituesit gjetja e një vendi 
pune vetëm e vetëm se ajo apo ai merr pjesë në një kurs të formimit 
profesional. 

Duhen ndihmuar përfituesit t’i evidentojnë arritjet gjatë rrugës dhe 
duhen ndihmuar t’i përshtatin shpresat dhe objektivat e tyre në bazë të 
arritjeve që kanë. Çelësi, këtu, është maksimizimi i autonomisë së 
përfituesve në mënyrë që, brenda një periudhe të arsyeshme kohe (që 
mund të jetë disa javë deri në disa vjet, në varësi të rastit konkret), të 
arrijnë aftësitë dhe besimin për të ndjekur planet që kanë për jetën, pa 
pasur më ndihmën e ndërhyrjeve nga ofruesit e shërbimeve. 

OJF-të partnere përpiqen, me sa munden, t’i evitojnë shërbimet e 
dyfishta, pra ofrimin e shërbimeve të njëjta me ato shtetërore.  
Nëpërmjet marrëveshjeve të  mirëkuptimit me  zyra të veçanta 
shtetërore OJF-të partnere arrijnë të sigurojnë qasje, sherbimesh për 
përfituesit e tyre. Kjo maksimizon përdorimin e burimeve të kufizuara 
financiare dhe njerëzore, duke i përputhur rolet dhe përgjegjësitë e 
zyrave shtetërore me aftësitë dhe njohuritë prej eksperti të shoqërisë 
civile. Kjo rrit edhe komunikimin e përfituesit me një shumëllojshmëri 
aktorësh mbështetës, çka mund të ndihmojë në uljen e vartësisë ndaj një 
personi apo agjencie të vetme. Sa herë është e mundur, është mirë që 
përfituesi të angazhohet në procesin e paraqitjes së kërkesës dhe 
sigurimin e shërbimeve shtetërore të ofruara. Kjo ndihmon në zhvillimin 
e aftësive të përfituesit për jetën, duke qenë se ato mësojnë se si të 
përfitojnë mbështetjen dhe shërbimet për veten. 

   
  

   

Përkufizimi i 
suksesit dhe 
matja e efektit 
 
 
 
 
 
 
 

  Suksesi i shërbimeve të parandalimit pasqyrohet drejtpërdrejt në 
përmirësimet e arritura në gjendjen në të cilën ndodhet jeta e përfituesit. 
Mendimi që ka përfituesi për shërbimet është një faktor i rëndësishëm, i 
cili duhet matur kur vlerësohet efekti i këtyre shërbimeve. Megjithatë, 
vetëm mendimi i përfituesit nuk mjafton, sidomos duke qenë se shumë 
përfitues janë mirënjohës për çfarëdolloj mbështetjeje që marrin dhe 
mund të kenë frikë se mos e humbasin ndihmën që u jepet nëse i 
kritikojnë njerëzit dhe subjektet që i ndihmojnë. 

Treguesi kyç i suksesit të shërbimeve të parandalimit është shkalla me të 
cilën është në gjendje të ndjekë synimet që ka për jetën përfituesi. Për 
shembull: 

• fëmijët dhe të rinjtë që qëndrojnë në shkollë dhe ndjekin arsim më 
të zhvilluar dhe që janë në gjendje të jetojnë të sigurt në familjet prej 
nga vijnë; 

• trajnim profesional që i aftëson përfituesit të sigurojnë një vend pune 
ose hapin bizneset e tyre për të paktën një vit; ose 

• fëmijët dhe gratë që janë në gjendje të kthehen në familjet e tyre, pa 
pasur frikë se mos i nënshtrohen abuzimit apo shfrytëzimit fizik ose 
psikologjik. 

                                      Mjetet e shërbimeve të parandalimit 
    
  1. Veprimtaritë e arsimit plotësues në 

mbështetje të frekuentimit të shkollës 
   

Përshkrimi 
 
 
 
 

  Shqipëria ka një traditë të gjatë arsimimi. Mirëpo këto shërbime, gjatë 
viteve të transicionit, janë përkeqësuar ndjeshëm dhe besimi i njerëzve 
tek sistemi shkollor ka rënë. Edhe pse thuajse të gjithë fëmijët e 
frekuentonin sistemin parashkollor gjatë periudhës së komunizmit, tani 
vetëm 44% e tyre shkojnë në kopshte, ndërsa në fshat kjo përqindje 
është vetëm 13%. Shkollat fillore dhe të mesme janë duke u rindërtuar, 
mirëpo metodat e mësimdhënies nuk fokusohen te nxënësit, ndërsa 
materialet e kanë humbur aktualitetin. Për pasojë, është duke u rritur 
numri i nxënësve që e lënë shkollën.1 

Ndjekja e arsimit fillor është një e drejtë themelore e njeriut, si edhe 
parashikohet nga legjislacioni shqiptar.2 Dijet në fushën e shkrim-leximit 
dhe aritmetikës janë të rëndësishme për njerëzit që këta të funksionojnë 
në shoqërinë bashkëkohore shqiptare. Ky është edhe një parakusht për 
thuajse çdo vend pune, si edhe e rrit ndjeshëm mundësinë e një personi 
për ta marrë dhe kuptuar informacionin në bazë të të cilit merr vendimet 
për jetën. 

Mungesa e arsimit jo medoemos krijon prekshmëri nga trafikimi i qenieve 
njerëzore. Një analizë e mbi 100 rasteve të grave dhe vajzave viktima të 
trafikimit dhe që janë ndihmuar në vitin 2007 dhe 2008 ka treguar se 
mbi 60% e tyre e kishin përfunduar, të paktën, ciklit e lartë të arsimit 
fillor. Mirëpo, një arsim i pamjaftueshëm ia kufizon mundësitë një personi 
për të ndjekur atë formim që do t’i jepnin mundësi të bëhej i aftë për të 
mbajtur veten,.Arsimimi i kufizuar e pengojnë të përfitojë nga shërbime 
të tjera të parandalimit. 

Rrjedhimisht, frekuentimi i shkollës ose arsimi plotësues përbëjnë një 
element themelor të shërbimeve parandaluese me fëmijët dhe 
adoleshentët. Duke qenë se arsimi publik është i gjithëpranishëm në 
Shqipëri, kjo rubrikë përqendrohet te ato veprimtari të cilat mbështesin 
ndjekjen e shkollave normale dhe ofrojnë arsim alternativ për ata 
persona që nuk janë në gjendje të integrohen në sistemin arsimor formal. 
Programet e mësimit intensiv dhe të arsimit plotësues u japin mundësi 
personave që e kanë lënë shkollën apo që nuk kanë qenë asnjëherë në 
shkollë të rihyjnë në sistemin shkollor formal dhe të ndjekë një shkollë 

                                                 
1 Burimi: Hapësira në internet e zyrës UNICEF në Shqipëri, www.unicef.org/albania/overview.html 
2 Deri në fillim të vitit shkollor 2008-2009, arsimi i përgjithshëm në Shqipëri ndahej në tre nivele: Cikli i ulët 
fillor, klasa 1 deri në klasën 6 (mosha 6- deri 11-vjeçare), cikli i lartë fillor klasat 7 dhe 8 (mosha 12- deri 13-
vjeçare) dhe arsimi i mesëm, ku përfshihen shkollat e mesme të përgjithshme, profesionale dhe joprofesionale, 
përkatësisht, 3-, 4- dhe 5-vjeçare. Me ligj, të gjithë fëmijët duhet të regjistrohen dhe të fillojnë frekuentimin e 
shkollës në moshën 6-vjeçare dhe të vazhdojnë deri në moshën 14-vjeçare. Duke filluar nga muaji shtator 
2008, arsimi i detyrueshëm tani është 9-vjeçar, 
deri në moshën 16-vjeçare. 

publike ose private. Kur nuk është e mundur kjo, për shkak të moshës 
apo të kushteve të tjera justifikuese, alternativa të tjera për plotësimin e 
arsimit të tij/saj mund të sigurohen nga ofruesit e shërbimeve, të cilët 
zakonisht janë OJF-të qëkanë kapacitetet në shërbime tëtilla si arsimim 
plotësues, trainim profesional dhe këshillim,  

     
Objektivat 
 

  T’i jepet mundësi përfituesit të ndjekë synimet arsimore të veta, për të 
mbaruar, të paktën, arsimin e detyrueshëm nëntëvjeçar. 

   
Rezultati ose efekti  Njohuri dhe arsim i mjaftueshëm, për t’i dhënë mundësi përfituesit të 

marrë vendime konstruktive për jetën dhe për të siguruar një standard të 
arsyeshëm jetese, në përputhje me standardet e komunitetit të vet. 

Rritja e përqindjes së nxënësve që e mbarojnë arsimin e mesëm. 
   
Vënia në zbatim 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

  Një sërë organizatash me shërbime për komunitetin ofrojnë arsimim 
plotësues për të miturit dhe të rriturit në rrezik. Sipas tyre, shërbimet 
arsimore e zvogëlojnë prekshmërinë e përfituesve, vecanërisht duke 
qenë se këto shërbime i largojnë fëmijët nga rrugët për t’i kthyer në 
shkolla, apo u jep mundësi të rriturve analfabetë të fitojnë njohurtë 
elementare në lexim, shkrim dhe matematikë . 

Punonjësit e organizatave e përpilojnë procesin e ndërhyrjes në bazë të 
nevojave të përfituesit apo përfituesve specifikë. Plani i ndërhyrjes për 
vënien në zbatim të veprimtarive të arsimimit plotësues drejtohet   
zakonisht nga trajnuesi, ai që bën vlerësimin e nevojave. Përmes 
vlerësimit të nevojave dhe draftit të planit të ndërhyrjes trajnuesi arrin të 
njohë më mirë anëtarët e komunitetit dhe përfituesit e vecantë, me të 
cilët do të punojë. 

Është shumë më e efektshme të ofrohen këto shërbime në ato 
komunitete ku organizata e ka fituar tashmë besimin e udhëheqësve 
kryesorë dhe të qytetarëve. Kjo marrëdhënie bmundeson marrjen e 
informacionit personal dhe emcional i nevojshëm për të identifikuar  
fëmijët dhe familjet e vecanta të pambrojtura  Drejtuesit e komunave, 
drejtorët e shkollave, mësuesit dhe psikologët e shkollave, janë ata që 
duhet të dinë se cilët fëmijë të komunitetit e kanë braktisur shkollën apo 
kush ka frekuentim të dobët në shkollë.. 

Vizitat në shtëpi i ndihmojnë punonjësit e organizatës që të shikojnë dhe 
vlerësojnë ambjentin familjar nga këndvështrimi i këtyre fëmijëve 
,familjeve apo kujdestarëve të tyre.. Punonjësi i organizatës përpiqet të 
identifikojë ata që i konsideron si shkak ose faktorë të drejtpërdrejtë për 
braktisjen e shkollës nga ana e fëmijëve. Vëzhgohet edhe situata 
ekzistuese e fëmijës dhe familjes. 

 
Në bazë të gjithë informacionit mbështetës të mbledhur, punonjësit e 
organizatës vendosin nëse mund t’i ofrojnë apo jo ndonjë asistencë të 
dobishme fëmijës. Kur munden, shërbimet i propozohen fëmijës dhe 
familjes ose kujedstarit të tij të cilët duhet të pranojnë kursin e pregatitur 

përpilojnë procesin 

e ndërhyrjes në 

bazë të nevojave 

të përfituesit 

specifik. 

nga organizata. Në mënyrë rutinë fëmijës i bëhen një varg provimesh për 
të vlerësuar nivelin e tij/saj arsimor dhe përcaktohen modulet për kursin.. 

Krijohet një plan individual, në bazë të objektivave dhe veprimtarive 
specifike të propozuara për secilën fëmijë. Ky plan shërben për të 
ndjekur ecurinë dhe arritjet e fëmijës. Ai monitorohet çdo dy muaj nga 
stafi i projektit. 

Stafi i organizatës funksionon si një ekip për të vënë në zbatim një 
ndërthurje të veprimtarive edukative, shoqërore dhe rekreative, 
individualisht dhe në grup. Vëmendje e veçantë lipset të tregohet për 
krijimin e një mjedisi të sigurt për fëmijën, si në mjediset e organizatës, 
ashtu edhe gjatë frekuentimit të veprimtarive të tjera. Shpesh, është e 
nevojshme edhe një mbështetje psikologjike dhe emocionale për këta të 
mitur, për t’i ndihmuar t’u japin zgjidhje traumave nga abuzimi fizik dhe  

emocional nga i cili kanë vuajtur brenda familjeve të tyre apo në duart e 
personave të tjerë që mund t’i kenë shfrytëzuar apo të kenë abuzuar me 
ta. 

Është e rëndësishme që punonjësit e organizatës të qëndrojnë në lidhje 
të rregullt dhe të shpeshtë me mësuesit e shkollës publike ku shkon 
fëmija, në mënyrë që të arrihen  objektivat e fëmijës dhe të monitorohet 
bashkërisht mirëqenia e fëmijës. 

Është themelor kontakti i vazhdueshëm me familjen e fëmijës. Nëse 
fëmija nuk është i sigurt në shtëpinë e tij, mund të duhet të sigurohet, në 
interesin më të mirë të fëmijës, strehim ose kujdestari i përkohshme për 
të. Në Shqipëri, kjo procedurë rregullohet përmes gjykatave dhe duhet 
realizuar në përputhje të plotë me ligjin, si edhe të bëhet, të paktën, me 
dijeninë, në mos me pëlqimin, e prindërve. Duhen bërë përpjekje 
maksimale për ta ruajtur apo për ta krijuar një marrëdhënie të sigurt dhe 
të lumtur midis fëmijës dhe familjes së tij. 

Punonjësit e organizatës janë një burim i rëndësishëm edukimi dhe 
këshillimi për prindërit e fëmijës dhe për anëtarët e tjerë të familjes. 
Synimet janë rritja e ndjenjës së përgjegjësisë së familjes për fëmijën dhe 
përmirësimi i të gjitha zhvillimeve të familjes. Kjo monitorohet dhe 
mbështetet përmes vizitave të rregullta të punonjësve të organizatës në 
familjen e fëmijës. 

Në këtë mbështetje për familjen përfshihet ndihma për t’i zgjidhur 
problemet specifike që i pengojnë të kujdesen për fëmijën. Në mënyrë 
që fëmija të mos shihet si një burim të ardhurash, familjeve mund t’u 
jepen këshilla për formimin profesional, gjetjen e vendeve të punës, 
mundësinë për të përfituar nga shërbimet e kujdesit social dhe për 
burimet e tjera në vend që mundësojnë anëtarët e rritur të familjes të 
sigurojnë te ardhura. Anëtarët e tryezave teknike të punës të komiteteve 
rajonale në qarqe për luftën kundër trafikimit mund të jenë një burim i 
rëndësishëm dhe mbështetës për të mundësuar që ata të përfitojnë nga 
këto shërbime publike. 

Kostot, koha & 
kompleksiteti 

 Organizatat e shërbimeve për komunitetin, në përgjithësi, e ofrojnë 
arsimimin korrigjues në kuadër të veprimtarive të përgjithshme të tyre. 
Kjo i zvogëlon kostot bazë të programit, duke qenë se shërbimet 
realizohen nga stafi ekzistuese në mjediset ekzistuese. Megjithatë, 
materialet bazë të shkollimit dhe pijet krijojnë disa shpenzime të 
vazhdueshme. Është e rëndësishme që këto shërbime të realizohen gjatë 
një periudhe të zgjatur kohore. Këto shërbime mund të përfshijnë 
veprimtari verore, të përpiluara për t’i përgatitur fëmijët të frekuentojnë 
shkollën në vitin e ardhshëm akademik, ose mund të jenë gjithashtu 
veprimtari mbështetëse gjatë gjithë vitit akademik. Shpeshtësia e këtyre 
veprimtarive mbështetet në nevojat e vecanta të përfituesit dhe te 
mënyra me të cilën secila organizatë vendos dhe planifikon t’i 
realizojë.ato. 

      
Veprimtaritë 
plotësuese 

  • Veprimtari artistike, shoqërore dhe rekreative për fëmijët dhe, në 
disa raste, edhe për familjarët e tyre. 

• Këshillim individual dhe për familjen, për situatat e traumave apo 
sëmundjeve mendore. 

• Këshillim psikosocial individual dhe familjar. 
• Formim profesional për adoleshentët (mbi moshën 15-vjeçare) dhe 

prindërit. 
• Gjetje e vendeve të punës për prindërit, motrat dhe vëllezërit në 

moshë të rritur dhe përfituesit mbi moshën 15-vjeçare, pas mbarimit 
të shkollës. 

• Shërbime juridike, për shembull për të siguruar regjistrimin e lindjes 
dhe kujdestarinë ligjore. 

      
Parakushtet 
programore 

  Në përvojën dhe aftësitë e stafit duhet të përfshihet edukimi, sociologjia 
dhe psikologjia, si edhe përvoja në vlerësimin e rasteve. Stafi duhet të 
ketë një njohuri të qartë të të drejtave dhe përgjegjësive të prindërve 
ose kujdestarëve si edhe të fëmijëve. Duhen siguruar marrëveshje zyrtare 
mirëkuptimi me shkollat, përmes të cilave identifikohen përfituesit. Në 
disa raste, mund të duhen njohuritë dhe bashkëpunimi i shërbimeve të 
tjera shtetërore, përfshirë shërbimet sociale, zyrat e punës dhe forcat e 
ligjit. Gjatë të gjitha fazave të programit, parësi duhet t’i jepet fshehtësisë 
së informacionit për fëmijët dhe familjet e tyre. 

   

Pyetje që duhen bërë 
përpara fillimit të kësaj 
veprimtarie 
 
 
 
 
 
 
 
 
 

 • Cili prej punonjësve dhe vullnetarëve tanë janë të aftë a) për të 
realizuar një vlerësim, b) për të përgatitur planet individuale për 
secilin përfitues dhe familje, c) për të dhënë arsimimin korrigjues të 
nevojshëm dhe d) për të monitoruar ecurinë e fëmijës drejt arritjes 
së planit të vet individual? 
 

• Çfarë burimesh dhe objektesh na duhen për të siguruar asistencë 
cilësore për fëmijët brenda një largësie të arsyeshme prej vendit ku 
jetojnë? 

• Në cilat komunitete kemi marrëdhënie të mjaftueshme për ta 
realizuar këtë projekt? 

• Cilët janë udhëheqësit dhe qytetarët që njohim dhe me të cilët 

është mirë të këshillohemi në komunitetin e synuar? 
• Cilët janë fëmijët që kanë braktisur shkollën ose që e frekuentojnë 

shkollën me hope? 
• Përse e kanë braktisur shkollën ose përse e ndjekin me hope? 
• Nëse ka fëmijë në komunitet të cilët nuk kanë pasur asnjëherë 

mundësi të hyjnë në shkollë, kush janë këta? 
• Për të gjithë këta fëmijë, a jetojnë me prindërit? A kanë të rritur të 

tjerë në familje? Nëse po, çfarë marrëdhënieje kanë me fëmijën? 
Nëse fëmija nuk jeton me një prind, kush është kujdestari? 

• Kush është përgjegjës për fëmijën, në jetën e përditshme? 
• Si i kanë kushtet fizike të jetesës? 
• Si i ka kushtet familja? 
• Sa shkollë ka bërë fëmija? Si ka mësuar? 
• Çfarë shpreson të arrijë fëmija nga mbështetja që do të marrë nga 

organizata? 
• Çfarë mendojnë prindërit dhe stafi profesional i shkollës se mund të 

arrijë fëmija? 
• Përse mendojmë se ky fëmijë ka nevojë për ndihmën e organizatës 

sonë? 
• Përse besojmë se ne mund t’i plotësojmë disa apo të gjitha shpresat 

e fëmijët dhe të familjes? 
• A i kupton fëmija dhe familja e tij ato që ofrojmë ne, dhe a është 

dakord me to? 
• Çfarë thonë fëmija dhe familja se do të bëjnë për të dhënë kontribut 

në arritjen me sukses të planit individual të fëmijës? 
• Si do ta ndjekim dhe vlerësojmë zhvillimin e fëmijës? 

   

Mësimet e nxjerra 
 

 • Jetik për suksesin është bashkëpunimi i ngushtë midis organizatës së 
projektit dhe shkollave të komunitetit. 

• Mbështetja e vazhdueshme, e sigurt dhe nxitëse për fëmijën krijojnë 
bazën mbi të cilën arritjet e fëmijës do të mbështeten. 

   

Për më shumë 
informacion, ju lutemi 
të kontaktoni 

 Tjetër Vizion, Elbasan: Tjetervision@albmail.com 
Qendra Sociale “Murialdo” – Fier: qsm@murialdo.org 
Gratë intelektuale Pogradecare: intelektintelekt@yahoo.com 

  2. Këshillimi individual dhe në grup 

   

Përshkrimi 

 
 Mbështetja psikologjike përmes këshillimit në grup dhe/ose individual 

është një element i rëndësishëm i mbështetjes për njerëzit në pozita të 
cenueshme. Vuajtja, depresioni, vlerësimi i pakët i vetes dhe fajësimi i 
vetes janë reagime të shpeshta ndaj përjashtimit social, problemeve 
ekonomike dhe traumave të tilla si dhuna në familje apo mungesa e 
kujdesit nga prindërit. Prekshmëria nga trafikimi mund të zvogëlohet nëse 
përmirësohet besimi që ka një person te vetja, aftësitë e tij për ta 
identifikuar dhe për t’i bërë ballë manipulimit dhe dhunës psikologjike 
dhe kapaciteti për të krijuar një vizion dhe për të ndjekur vendimet e 
marra për jetën. Duhet bërë qartë dallimi midis mbështetjes psikosociale 
dhe trajtimit psikologjik, i cili duhet lënë në kompetencë të stafit të 
kualifikuar. mjekësor psikologjik  

   

Objektivat  T’u jepet mundësi pjesëmarrëse ta rrisin mundësinë e tyre për të marrë 
vendime dhe për të zgjidhur problemet, mungesa e të cilave në kushte të 
tjera mund t’i bëjë të prekshëm nga trafikimi. 
 

Rezultati ose efekti 
 

 Përfituesit e këshillimit: 

• mësojnë më shumë për mënyrën se si perceptohen nga të 
tjerët, 

• provojnë një ndjenjë pranimi dhe përkatësie, 
• zbulojnë se nuk janë të vetëm në vështirësitë nëpër të cilat po 

kalojnë, 
• dëgjojnë ide nga të tjerët që ua rrisin mundësinë për të marrë 

vendime dhe për të zgjidhur problemet, 
• përfitojnë nga përvoja e ndihmës që u japin të tjerëve, 
• mësojnë t’i shprehin në mënyrë konstruktive ndjenjat dhe idetë 

e tyre përpara të tjerëve, dhe 
• marrin nxitje kur shikojnë sukseset e të tjerëve. 

 
Vënia në zbatim 
 
 
 
 
 
 
 
 
 
 
 
 

 Këshillimin individual një këshillues ia jep një përfituesi specifik. Natyra e 
kësaj mbështetjeje ndryshon shumë nga rasti në rast dhe u përshtatet 
nevojave konkrete të personit në fjalë. Shpesh, këshillimi individual është 
një hap i ndërmjetëm, për t’i dhënë mundësi kryesisht përfituesit të 
marrë pjesë në seancat e këshillimit në grup. Kjo mund të përfshijë 
ndërmjetësim me familjarët, sidomos në rastin e familjeve tradicionale, të 
cilët nuk duan t’i lejojnë vajzat dhe gratë të dalin nga shtëpia të 
pashoqëruar nga një mashkull apo një femër e rritur e familjes. 
Këshillimi në grup bëhet me një grup të vogël pëfituesish (zakonisht, 6 
deri në 10), të cilët takohen çdo javë, së bashku me një ose dy anëtarë 
të trajnuar që janë staf keshillues i organizatës për të biseduar mbi 
përpjekjet dhe problemet e tyre. Grupet e diskutimit variojnë në 
përqendrimin në një temë apo problem të caktuar, ndërsa të tjerët 
mund të trajtojnë një sërë problemesh të ndryshme.Pjesmarrja në grup i 

ndihmon pëfituesit të ndërveprojnë lirshëm me anëtarët e tjerë të grupit, 

ku ata tentojnë për të rikrijuar të njëjtat vështirësi që i kanë sjellë 
fillimisht në seancat e këshillimit. Nën orientimin e aftë të drejtuesve të 
grupit, grupi është në gjendje të japë mbështetje, të ofrojë alternativa 
apo t’i referohet me ngrohtësi të metave të një individ. Në këtë mënyrë, 
zgjidhet vështirësia, mësohen sjellje alternative dhe individi zhvillon aftësi 
sociale të reja apo mënyra të reja për t’u sjellë me njerëzit. 
Përgjegjësia për fshehtësinë e informacionit është e përbashkët, si për 
këshilluesit  ashtu edhe për të gjithë anëtarët e grupit. Çdo anëtari të 
grupit i kërkohet të pranojë të respektojë rregullat për fshehtësinë e 
informacionit. Anëtarët e grupit bëjnë një betim personal se asgjë që do 
të diskutohet në grup, përfshirë edhe emrat e anëtarëve të tjerë të 
grupit, nuk do t’u tregohet të tjerëve jashtë grupit. Këto rregulla kanë 
rëndësi jetike për arritjen e një atmosfere të sigurt, respektuese dhe të 
besueshme, e cila u jep mundësi individëve t’i ndajnë hapur ndjenjat e 
tyre me të tjerët. 

Udhëzime dhe aftësi të tjera shtesë, si për këshillimin individual, ashtu 
edhe për këshillimin në grup, jepen në udhëzuesin e bashkëlidhur, me 
titull “Roli i profesionistit të shërbimeve psikosociale dhe çështjet etike të 
punës”, në Aneksin III. A. 

 
Kostot, koha & 
kompleksiteti 
 
 
 

 Grant-marrësit e KVKTNJ-së kanë konstatuar se këshillimi në grup dhe 
këshillimi individual janë mënyra të ofrimit të shërbimeve të parandalimit, 
kostot e të cilave e justifikojnë veten --ngaqë stafi profesional, 
vendndodhja dhe materialet janë tashmë pronë e organizatave 
grantmarrese .Një tjetër faktor tjetër i kostos që duhet mbajtur parasysh 
është blerja e pijeve dhe ushqimeve të lehta, që do të përdoren gjatë 
këshillimit në grup, për ta bërë më të ngrohtë atmosferën. 

Duhet investuar për të pasur trajnim dhe mbikëqyrje të mjaftueshme të 
stafit këshillues, përfshirë edhe “trajnimin gjatë punës” që e vë theksin te 
teknikat e reja të zhvilluara në bazë të studimeve te kryera në vënd nga 
shërbimeve ekzistuese sociale. 

Një investim i shkëlqyer i burimeve është një qasje e formës “trajnim i 
trajnuesve”, që zhvillon kapacitetet udhëheqëse të komunitetit lokal. 
Mund të nxiten udhëheqësit e komunitetit lokal për të mbajtur grupe të 
rregullta këshillimi apo diskutimi në nivel komuniteti, te të cilët mund të 
ftohen të marrin pjesë, sipas rastit, një sërë ekspertësh të jashtëm. Grupe 
të tilla duhet nxitur për të vijuar të mblidhen edhe pas mbylljes së 
projektit të OJF-së. Manuali për trajnimin e trajnuesve i përgatitur nga 
“Gratë në zhvillim, Shkodër” jep hapat praktikë me të cilët të zhvillohen 
modulet e trajnimit. Ai përfshihet në kompakt-diskun e paketës 
burimore. 

Veprimtaritë 
plotësuese 

Këshillimi individual dhe këshillimi në grup mund të jenë një mbështetje e 
rëndësishme për përfituesit që po përpiqen t’i ndryshojnë ose t’i 
stabilizojnë kushtet e jetës përmes arsimit fillor ose arsimit të vazhduar, 
formimit profesional, punësimit, veprimtarive me biznes të vogël, 
martesës apo rritjes së fëmijëve. 

   

Parakushtet 
programore 

 Një staf i trajnuar dhe punonjës socialë dhe psikologë vullnetarë mund të 
jenë një faktor udhëheqës i shkëlqyer për këshillimin në grup dhe 
këshillimin individual. Megjithatë, këta profesionistë duhet ta kuptojnë 
qartë dallimin midis rolit të tyre dhe rolit të një psikiatri që trajton 
çrregullimet e rënda psikologjike dhe sëmundjet mendore. 

Këshillimi individual dhe në grup ka të ngjarë të evidentojë një spektër të 
gjerë nevojash dhe aspiratash të pjesëmarrësve. Trajnuesit dhe 
udhëheqësit e grupit të komunitetit lipset të jenë të familjarizuar me 
shërbimet që ka në dispozicion komuniteti, përfshirë edhe kujdesin 
shëndetësor, arsimin, kujdesin për fëmijët, këshillimin juridik dhe 
ndërhyrjet nga forcat e ligjit. Ata duhen trajnuar konkretisht se si të bëjnë 
referimin, ku duhet vënë theksi te mbështetja për përfituesit në sigurimin 
e shërbimeve me nismën e vet. Përpjekja duhet monitoruar për të 
siguruar të drejtën mbi shërbimet mbeshtetëse.  

Pyetje që duhen bërë 
përpara fillimit të 
kësaj veprimtarie 
 
 
 
 

 • Përse nevojitet këshillimi individual ose në grup për projektin tonë? 
• Cili nga përfituesit e projektit ka nevojë për këtë këshillim? Përse? 
• Cili prej stafit tonë apo prej komunitetit e ka aftësinë dhe përvojën 

për t’i drejtuar këto seanca? 
• A kanë nevojë për trajnim të mëtejshëm dhe, nëse po, si do të 

arrihet kjo? 
• Kush do t’i identifikojë personat që do të marrin pjesë në këshillim? 
• A mund t’i identifikojmë dhe trajnojmë udhëheqësit e komunitetit 

për t’i zhvilluar dhe mbajtur këto grupe? 
• Si do të sigurojmë një trajnim, instruktim dhe monitorim të 

mjaftueshëm për veprimtaritë e tyre? Cila do të jetë periudha 
kohore? 

• A kemi nevojë të marrim mbështetjen ose miratimin e udhëheqësve 
zyrtar ose jozyrtar të komunitetit, përpara se t’i nisim këto 
veprimtari? Nëse po, nga kush dhe si do ta marrim këtë mbështetje? 

   

Mësimet e nxjerra  • Këshillimi individual dhe në grup mund të drejtohet me shumë 
sukses nga stafi i trajnuar dhe/ose personat jo profesionistë por të 
trajnuar. 

• Suksesi i këshillimit në grup varet ndjeshëm nga besimi i krijuar te 
grupi dhe nga angazhimi i përfituesve që të marrin pjesë në mënyrë 
aktive. 

• Stafi dhe joprofesionistët që drejtojnë grupet mund të përfitojnë 
nëse mblidhen rregullisht bashkë për të shkëmbyer përvoja dhe për 
t’u trajnuar gjatë punës. 

   

Përse nevojitet 

këshillimi individual 

ose në grup për 

projektin tonë? 

Për më shumë 
informacion, ju lutemi 
të kontaktoni 

 Tjetër Vizion, Elbasan: Tjetervision@albmail.com 
Qendra Sociale “Murialdo” – Fier: qsm@murialdo.org 
Gratë intelektuale Pogradecare: intelektintelekt@yahoo.com 
Në Mbrojtje të Grave Urbane dhe Rurale të Beratit: 

artadyrmishi@yahoo.com 
Gruaja me Fokus Zhvillimin – Kuçovë: elsarafaeli@yahoo.com 
Gruaja në Zhvillim – Shkodër: widanila@albnet.net 
Në Dobi të Gruas Veriore të Pukës: ne_dobi_gruas_puke@yahoo.com 

  3. Trajnimi profesional 

Përshkrimi 
 

 Edhe pse, e vetme, gjendja e dëshpëruar ekonomike mund të mos jetë 
shkaku parësor i prekshmërisë nga trafikimi, rritja e mundësive për të gjetur 
punë, përmes dhënies së aftësive që janë aktuale për tregun lokal të 
punësimit, është thelbësore për zvogëlimin e prekshmërisë. Formimi 
profesional e plotëson arsimin formal, duke i dhënë përfituesit aftësi praktike 
në një fushë apo shërbim në të cilën ka më shumë të ngjarë të jetë në gjendje 
të gjejë punë në ekonominë formale të komunitetit të tij apo në një vend 
tjetër. 

   

Objektivat  Formimi profesional u jep të rinjve dhe grave në pozita të cenueshme aftësi të 
përshtatshme për tregun, për t’ua rritur mundësinë të gjejnë punësim jo të 
rrezikshëm dhe të shpërblyer drejt. 
 

Efekti ose rezultati  Të rinjve dhe grave në pozita të cenueshme u rriten aftësitë dhe mundësitë 
për të zgjedhur, në mënyrë që të sigurojnë punësimin që dëshirojnë. 

   

Vënia në zbatim 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 Formimi profesional më i dobishëm përgatitet në bazë të tregut lokal të 
punës. Para se të vendoset se c’lloj programi trainimi do u ofrohet përfituesve, 
duhet të bëhet një vlerësim për të pëcaktuar c’lloj aftësish u duhen zhvilluar 
atyre për të gjetur punë. Duhen pyetur punëdhënësit lokalë, për të parë se 
c’aftësi kërkojnë nga një punëmarrës. Pyetini nëse ka ndonjë aftësi të veçantë 
që mungon, në përgjithësi, te punëmarrësit e tyre të tanishëm apo të 
ardhshëm. Duke krijuar një marrëdhënie me punëdhënësit e pyetur dhe duke 
u treguar se kursi është përpiluar për t’iu përgjigjur nevojave të tyre, kështu 
mund të nxitet interesi i tyre për t’u dhënë përparësi atyre që e përfundojnë 
formimin profesional të organizatës suaj. 

Ministria e Punës, Çështjeve Sociale dhe Shanseve te Barabarta administron 
qendra rajonale të formimit profesional në shumë komunitete. Aty ku është e 
mundur, është mirë që përfituesit të regjistrohen në këto programe të ofruara 
nga shteti. 

Nëse lloji i aftësive që nevojiten nuk mbulohet nga qendra rajonale 
shtetërore, atëherë organizata mund të kontaktojë një qendër lokale formimi 
profesional apo ta zhvillojë vetë, drejtpërdrejt, trajnimin. Qendra Sociale 
“Murialdo” në Fier është shembulli i një qendre të zhvilluar mirë të arsimit 
dhe formimit profesional, të diplomuarit e së cilës vlerëson shumë nga 
punëdhënësit lokalë. 

Në disa komunitete, organizatat e shërbimeve për gratë ofrojnë kurse bazë 
rrobaqepësie për gra dhe vajza në pozita të cenueshme, sidomos për gratë 
dhe vajzat nga fshati. Pjesëmarrësit janë gra dhe vajza në komunitetin e synuar 
të cilat rekomandohen për të marrë pjesë në kurs nga këshilltarët e 
organizatës, siç janë mësuesit, mjekët në rreth, psikologët e shkollave, 
punonjësit socialë, etj. 

Ministria e Punës, 

Çështjeve 

Sociale dhe 

Shanseve te 

Barabarta 

administron 

qendra rajonale 

të formimit 

profesional në 

shumë 

komunitete. Aty 

ku është e 

mundur, është 

mirë që 

përfituesit të 

regjistrohen në 

këto programe 

të ofruara nga 

shteti. 

 Zakonisht, kursi konsiston në tre muaj teori dhe një muaj praktikë 
(mundësisht, në ndonjë biznes lokal). Kursin e drejton trajnuesja, e cila është 
një rrobaqepëse me përvojë vetë, duke ndjekur ecurinë e pjesëmarrësve dhe 
duke vlerësuar çdo pjesëmarrëse në fund të çdo muaji. 

 

Në bazë të ecurisë së tyre, organizata i ndihmon pjesëmarrësit e kursit të 
gjejnë punë në ndërmarrjet lokale. Në disa raste, përfituesi mund të marrë 
pjesë si praktikant për disa javë, me marrëveshjen që punëdhënësi do ta 
marrë në punë me orar të plotë pasi ajo të ketë treguar se është korrekte 
dhe e aftë të japë një nivel të pranueshëm pune. 

   

Kostot, koha dhe 
kompleksiteti 

 Kostot e lidhura me formimin profesional janë të konsiderueshme. Kur 
trajnimi sigurohet përmes qendrës rajonale të formimit profesional, këto 
kosto i mbulon shteti. Qendrat private të formimit profesional mund të 
ofrojnë trajnim të specializuar (për shembull, për hidraulikë, elektricistë, 
mekanikë, etj.) me mundësi më të mëdha për gjetjen e një vendi pune, çka e 
justifikon pagesën e kërkuar. 

Formimi profesional i zhvilluar nga organizatat e komunitetit kërkon investim 
për mjedise, pajisje dhe materiale, krahas pagesës për trajnuesin. Për këtë 
arsye, përpara se të marrë vendimin për ta kryer drejtpërdrejt formimin 
profesional, organizata lipset të hartojë një plan afatgjatë për t’ia ofruar këtë 
trajnim një numri të madh përfituesish, gjatë disa vjetëve. Donatorët janë më 
të gatshëm të mendojnë për të investuar në blerjen e pajisjeve dhe mjediseve 
bazë atëherë kur organizata tregon se do t’i mbajë këtë mjedise dhe shërbime 
përtej jetës së kontratës së parë me donatorin. 

   

Veprimtaritë 
plotësuese 

 Rritja e ndërgjegjësimit antitrafik mund të jetë sidomos e efektshme kur lidhet 
me formimin profesional. Seancat mund të zhvillohen në të njëjtin mjedis ku 
bëhet edhe formimi profesional. Përfituesit thonë se e vlerësojnë shansin që u 
jepet për të mësuar më shumë për trafikimin e qenieve njerëzore dhe për të 
fituar aftësi për jetën të cilat i plotësojnë aftësitë e punësimit që po i fitojnë 
përmes formimit profesional. Diskutimet e ndërgjegjësimit krijojnë edhe 
marrëdhënie më të forta midis atyre që marrin pjesë në trajnim, duke nxitur 
mbështetjen mes anëtarëve të grupit, e cila mund të vazhdojë edhe në punën 
e tyre të ardhshme apo në mjediset e komunitetit. 
 
• Arsimimi korrigjues 
• Këshillimi individual 
• Këshillimi në grup 
• Gjetja e vendeve të punës 
• Ndihma për hapjen e një biznesi të vogël 

   

Parakushtet 
programore 

 • Vrojtim i tregut të punës për të identifikuar potencialin për punësim për 
përfituesit e formimit profesional dhe për të identifikuar llojet e ndryshme 
të trajnimit 

• Këshillim me udhëheqësit kryesor të komunitetit për të identifikuar emrat, 
numrin dhe llojin e përfituesve që kanë nevojë për formim profesional 

• Vendoset se cila është mënyra me efektivitet më të madh të kostos, për 
të realizuar formimin profesional (për shembull, qendrat shtetërore, 
qendrat private, apo drejtpërdrejt nga organizata) 

• Tregohet kujdes që trajnuesit dhe stafi të përgatiten për t’i orientuar dhe 
mbështetur përfituesit e formimit profesional, që këta ta maksimizojnë 
mundësinë për të siguruar dhe mbajtur një vend pune pas përfundimit të 
kursit të formimit profesional. 

   

Pyetje që duhen 
bërë përpara fillimit 
të kësaj veprimtarie 

 • Ku ka formim profesional në komunitetin tonë? 
• Kush mund të marrë pjesë në të dhe përse? 
• Kush është i përjashtuar dhe përse? 
• Nga ata që janë të përjashtuar, kush do të ishte grupi ynë i synuar? 
• A mund t’i bashkojmë grupet (për shembull, djemtë me vajzat, femrat 

adoleshente me ato të rritura) apo duhet t’i vendosim në klasa të 
veçanta? Përse? 

• Çfarë kapacitetesh ka organizata jonë për të siguruar që përfituesve t’u 
jepet formim profesional i efektshëm? 

• Për çfarë burimesh të tjera shtesë kemi nevojë? Si do t’i sigurojmë këto 
burime? 

• Si mund ta fusim ndërgjegjësimin antitrafik dhe aftësitë e tjera për jetën 
në formimin profesional që do të ofrojmë? 

   

Mësimet e nxjerra 
 

 • Bashkërendimi me strukturat e pushtetit vendor është një faktor kyç për 
suksesin e këtij aktiviteti. Kështu minimizohen trajnimet e njëjta me ato që 
i ofrojnë strukturat shtetërore. 

• Bashkërendimi me rrjetin e OJF-ve që punojnë në të njëjtën zonë 
ndihmon në zvogëlimin e kostos së aktiviteteve dhe rrit përdorimin 
eficient të kapacitetit dhe burimeve të çdo organizate. 

• Ndërgjegjësimi antitrafik është një plotësues i mirë i formimit profesional. 
Përfituesit marrin aftësi për punën dhe njohuri që ua rrisin besimin te 
vetja, aftësinë për të marrë vendime konstruktive për jetën dhe, shpesh, 
motivohen për t’ua transmetuar njohuritë e tyre edhe 
bashkëmoshatarëve dhe familjarëve të tyre. 

• Identifikimi dhe përzgjedhja e pjesëmarrësve të formimit profesional 
përmirësohet nëse bëhet në bazë të këshillimit me pushtetin vendor dhe 
udhëheqësit e komunitetit, siç janë drejtorët e shkollave, kryetarët e 
komunave, policia antitrafik, zyrat e punësimit dhe OJF-të lokale. 

   

Për më shumë 
informacion, ju 
lutemi të kontaktoni 

 Qendra Sociale “Murialdo” – Fier: qsm@murialdo.org 
Në Mbrojtje të Grave Urbane dhe Rurale të Beratit: artadyrmishi@yahoo.com 
Tjetër Vizion, Elbasan: Tjetervision@albmail.com 
Gruaja me Fokus Zhvillimin – Kuçovë: elsarafaeli@yahoo.com 
Gruaja në Zhvillim – Shkodër: widanila@albnet.net 
Në Dobi të Gruas Veriore të Pukës: ne_dobi_gruas_puke@yahoo.com 

  4. Gjetja e vendeve të punës 

Përshkrimi 
 
 
 
 
 
 
 
 
 
 
 
 
 

 Gjetja e vendeve të punës është një mjet kyç për t’i ndihmuar adoleshentët në 
pozita të cenueshme (16-vjeçar dhe më të rritur) dhe personat e rritur dhe në 
pozita të cenueshme për ta stabilizuar dhe përmirësuar jetën e tyre. Gjetja e një 
vendi pune është pazgjidhshmërisht e lidhur me formimin profesional, por është 
edhe një shërbim i cili mund të jetë një pjesë e rëndësishme e paketës së 
shërbimeve të parandalimit për ata përfitues të cilët kanë aftësi të mjaftueshme 
për të marrë pjesë në tregun e punës. 
 
Stafi i organizatës i mbështet përfituesit e papunë për t’i identifikuar aftësitë u 
japin mundësi të marrin pjesë në tregun e punës, të gjejnë punëdhënës të 
mundshëm dhe vende pune të mundshme dhe të përgatiten për intervistat e 
marrjes në punë. Vendet e lira të punës shpesh identifikohen në bashkëpunim 
me zyrën e punësimit të pushtetit vendor, e cila mund të bjerë dakord t’u japë 
përparësi përfituesve që vijnë nga organizata. 
 
Ky instrument ndihmon në sigurimin e qëndrueshmërisë në kohë të efektit të 
shërbimeve të tjera të parandalimit që ofrohen. Ky përbën një aktivitet ndjekës 
të natyrshëm dhe, shpesh, është edhe aktivitet përmbyllës i shërbimeve të 
parandalimit që i janë ofruar më parë përfituesit. 

   

Objektivat 
 

 Përfituesi (i cili tani është punëmarrës) punon kundrejt një page dhe e ka rritur 
sigurinë ekonomike. 

   

Rezultati ose efekti  Përfituesit kanë më shumë besim tek e ardhmja e tyre dhe rreziku i mundshëm i 
trafikimit zvogëlohet. 

   

Vënia në zbatim 
 
 
 
 
 
 
 
 
 
 

 Gjetja e vendeve të punës përputh nevojat e tregut të punës me aftësitë dhe 
shpresat e përfituesit. Ofruesi i shërbimeve ka nevojë të ketë njohuri të mira të 
kapacitetit dhe disponibilitetit e përfituesit për punësim, si edhe nivelin e 
angazhimit dhe motivimit të përfituesit për të siguruar dhe mbajtur një vend 
pune. 

Në të njëjtën kohë, ofruesi i shërbimit lipset të ketë njohuri praktike për tregun 
lokal të punës dhe të dijë se ku ka vende të lira pune në vazhdimësi. 

Sfida në këtë rast është të përputhen aftësitë dhe shpresat e përfituesit me 
realitetin e tregut lokal të punës. 

Punësimi me sukses i përfituesit përmirësohet më shumë nëse stafi i organizatës 
i ruan lidhjet me përfituesin dhe punëdhënësin gjatë një periudhe të parë të 
punësimit. Stafi i organizatës i ka të gjitha mundësitë për të identifikuar fërkimet 
dhe keqkuptimet e mundshme midis punëmarrësit dhe punëdhënësit përpara 
se të përshkallëzohen në një problem që mund të çojë në largimin e 
punëmarrësit nga puna, dhe ta këshillojnë punëmarrësin ta ndryshojë sjelljen 

Gjetja e vendeve 

të punës është një 

mjet kyç për t’i 

ndihmuar 

adoleshentët dhe 

personat e rritur 

dhe në pozita të 

cenueshme për ta 

stabilizuar dhe 

përmirësuar jetën 

e tyre. 

Punësimi me 

sukses i përfituesit 

përmirësohet më 

shumë nëse stafi i 

organizatës i ruan 

lidhjet me 

përfituesin dhe 

punëdhënësin gjatë 

një periudhe të 

parë të punësimit. 

Një ndjekje e tillë ndihmon edhe për t’u siguruar që përfituesit trajtohen në 
mënyrë të drejtë nga punëdhënësi. 

Kostot, koha & 
kompleksiteti 

 Nuk ka ndonjë kosto të konsiderueshme të lidhur me ofrimin e kësaj 
veprimtarie. Shumica e punonjësve të ofruesit të shërbimit janë në gjendje ta 
përfshijnë këtë në përgjegjësitë e punës së tyre. Për këtë punë është shumë i 
rëndësishëm bashkërendimi i ngushtë me zyrën e punës të pushtetit vendor. 
Është po kështu e rëndësishme që përfituesi që kërkon punë të jetë 
përgjegjës për ndjekjen dhe sigurimin e vendit të punës. Kjo është e 
rëndësishme për rritjen e aftësive për jetën të personit në fjalë dhe ka edhe 
një përfitim të dytë sepse ndihmon në zvogëlimin e kohës së shpenzuar nga 
stafi i organizatës. 

   

Veprimtaritë 
plotësuese 
 

 • Trajnimi profesional 
• Arsimimi korrigjues 
• Këshillimi individual dhe në grup 
• Rritje ndërgjegjësimi antitrafik 

   

Parakushtet 
programore 

 • Vrojtim i tregut të punës për të identifikuar potencialin e punësimit për 
përfituesit. 

• Kapaciteti për të analizuar nivelin e aftësive të përfituesit për ta 
mbështetur në gjetjen e një vendi të përshtatshëm pune dhe për ta 
mbështetur punësimin e saj apo të tij. 

• Një marrëdhënie e mëparshme me përfituesin për shërbime 
parandalimin, përmes këshillimit, trajnimit profesional, etj. 

• Rrjet i fuqishëm me pushtetin vendor dhe komunitetin e biznesit. 
   

Pyetje që duhen 
bërë përpara fillimit 
të kësaj veprimtarie 

 • Çfarë vendesh të lira puna ka, për të cilat i plotësojnë kushtet përfituesit e 
organizatës? 

• Nëse nuk plotësojnë kushtet, a ka programe në komunitet të cilët të 
mund ta rrisin kapacitetin e tyre për t’i plotësuar këto kushte? Nëse po, si 
mund të përfitojnë përfituesit prej tyre? 

• Cili është roli dhe përgjegjësia e përfituesit për të kërkuar dhe siguruar një 
vend pune? 

• Cili është roli i ofruesit të shërbimeve? 
• A do ta rrisë autonominë e përfituesit ndihma nga ofruesi i shërbimeve? 

   

Mësimet e nxjerra 
 

 • Bashkëpunimi me komunitetin e bizneseve është kyçi për të gjetur me 
sukses një vend pune për përfituesit e formimit profesional. 

• Një vlerësim i tregut të punës në komunitetin lokal mundëson një piketim 
më të mirë të kurseve të formimit profesional dhe të aftësive që u japin 
mundësi pjesëmarrësve të gjejnë një vend pune pas përfundimit të kursit. 

• Bashkëpunimi i ngushtë me zyrën e punësimit e rrit mundësinë e 
punësimit për përfituesit me më pak aftësi, duke qenë se këto zyra janë 
në gjendje t’u japin përparësi kandidatëve të caktuar, siç janë qytetarët në 
pozita të cenueshme. 

                     PAKETË BURIMORE E PRAKTIKAVE TË MIRA KUNDËR TRAFIKIMIT NJERËZOR  
 

Për më shumë 
informacion, ju 
lutemi të kontaktoni 

 Në Mbrojtje të Grave Urbane dhe Rurale të Beratit: artadyrmishi@yahoo.com 
Gruaja me Fokus Zhvillimin – Kuçovë: elsarafaeli@yahoo.com 
Gruaja në Zhvillim – Shkodër: widanila@albnet.net 
Qendra Sociale “Murialdo” – Fier: qsm@murialdo.org 

Gjatë një seance ndërgjegjësimi, 
nxënës të  një shkolle të mesme në 
Elbasan diskutojnë se si të ndihmojnë 
për të mbrojtur veten dhe shokët e 
tyre nga trafikimi. 

Sherbimet Parandaluese Mbeshtesin te Miturit e 
Cenuar 

N
ga

: K
V

K
TN

j 

Strehëza siguron për të rinjte e 
cenuar  një vend ku ata mund 
të mësojne aftësi të reja për një 
jetë më të mirë.  

 

 
Elbasan -- Të rrahura nga rrezet e ngrohta të diellit, dhomat e 
fëmijëve të Tjetër Vizion ofrojnë një kontrast të thellë me jetën e 
ashpër së cilës këta të rinj i kanë shpëtuar. Të pastra dhe të ndriçua-
ra, çdo dhomë përbëhet nga dy ose tre krevate druri të mbuluara me 
batanije shumëngjyrëshe. Muret shumëngjyrëshe të dekoruara nga 
vizatimet e fëmijëve i bëjnë dhomat ndjellëse - një mjedis ku jetët e 
reja të tronditura mund të fillojnë të shërohen. 

“Ka disa arsye të ndryshme që fëmijët trafikohen. Ndonjëherë familja 
përfshihet,”  -thotë Teit Tabaku, Manaxher Projekti për familjet dhe të 
rinjtë te Tjetër Vizion. “Nga ndonjëherë dikush ofrohet të çojë fëmijën 
në Greqi për të punuar dhe për t’i dërguar para familjes. Vajzat adole-
shente largohen nga familja dhe bien pre .” 

Minorenët në rrezik dhe të trafikuar i referohen Tjetër Vizionit nga po-
licia e antirafik dhe Terre des Hommes, një organizatë ndërkombëtare 
që punon në emër të fëmijëve të paprivilegjuar. Fëmijët nga mosha 6 
deri në 13 vjeç jetojnë në qendra rezidenciale, ndërsa nga 14 vjeç dhe 
lart jetojnë në ato që stafi i referohet si “Apartamente të Autonomisë 
së Lartë” me qëllimin t’i aftësojnë adoleshentët të bëhen të pavaruar. 

Kur një fëmijë i referohet Tjetër Vizionit, ai ose ajo monitorohet për dy 
muaj dhe krijohet një plan individual për zhvillimin e tij ose të saj . “ 
Sapo një fëmijë mbërrin, ai ose ajo është i çorientuar, sepse ata janë 
dorëzuar si nga policia kufitare, ashtu edhe nga policia antitrafik. Ata 
qajnë, kanë frikë, nuk e dinë se çfarë pritet prej tyre,” - thotë Tabaku. 
“Në momentet e para, ata na vëzhgojnë dhe ne qëndrojmë pasivë. Ne 
pastaj i vendosim ata në një mjedis ku ka fëmijë dhe i sigurojmë ata 
me shërbimet. Nuk duhet më shumë se dy apo tre dite që ata “të vijnë 
vërdallë - fëmija është si llastik.”  

Nën projektin e KVKTNj-së te USAID, Tjetër Vizion mbështeti 39 mi-
norenë , vajza dhe djem, nga mosha  6 deri 19 vjeç. Prej këtyre disa 
ishin në rrezik të madh për t’u trafikuar si pasojë e varfërisë ekstreme 
dhe familjes jofunksionale, ndërsa të tjerët ishin tashmë të trafikuar. 
Paralel me ndërhyrjet psiko-sociale, arsimimi është një prioritet i madh 
në Qendër dhe shumica e banorëve përfshihen në shkollën lokale. 

Meqenëse Qendra bën çdo përpjekje që fëmijët të mbajnë kontakte 
me familjet e tyre, stafi gjithashtu punon  me prindërit dhe kujdestarët 
duke i mësuar ata si të edukojnë fëmijët e tyre. Në fakt, kur është e 
mundur, fëmijët dërgohen në shtëpi gjatë fundjavave, me përjashtim 
të rasteve kur dinamikat familjare nuk janë përmirësuar mjaftueshëm 
me ndërhyrjen e Qendrës. Synimi i organizatës është të ribashkojë 
përfituesit e tyre me familjet e tyre kur është e mundur. Stafi i Tjetër 
Vizion kujdeset për t’i njohur më mirë këto familje, dhe i mundëson ato 
të përcaktojnë nëse kthimi i fëmijës në familje mund të kompromen-
tojë sigurinë e tij ose të saj. 

Apartamentet e Autonomisë së Lartë të Tjetër Vizion janë pak minuta 
larg nga ambientet kryesore të Qendrës ku fëmijët më të vegjël je-
tojnë. Apartamenti është brenda një një pallati me konstruksion beto-
ni. I ndarë nga katër vajza, ai ka panele të errëta, por është i pastër 
dhe përbëhet nga dy dhoma gjumi, nje guzhinë dhe banjo. Dy kolltukë 
mbushin dhomën e përbashkët. Zhaneta 15 vjeç, dhe motra e saj 17 
vjeç Brigita janë me Tjetër Vizion që prej 9 vitesh. Këtë vit Jolanda do 
të jetë në klasën e tetë dhe lexon Euripidin për t’u përgatitur për vitin e 
ri shkollor. Brigita është në vitin e tretë të shkollës së mesme dhe e 
kaloi verën e kaluar duke bërë kurse gatimi, rrobaqepësie dhe gjuhë 
angleze, të ofruara nga Qendra për t’u siguruar të rinjve aftësi profe-
sionale. 

Ndryshe nga Zhaneta dhe Mirela që janë miqësore dhe të disponu-
eshme, 15 vjeçarja Edona ulet duke u përkulur pak përpara dhe 
vështron dyshemenë. Momentalisht, duke punuar si rrobaqepëse në 
një fabrikë, Evelina po përfundon shkollën 8-vjeçare me korrespo-
dencë. Ajo erdhi në qendër një vit e gjysëm përpara.  

“Ajo ishte një rast i vështirë. Ajo ishte trafikuar në Greqi në moshën 
12-vjeçare dhe kur erdhi te ne ajo përdorte fjalë të këqija dhe ishte 
provokuese me meshkujt,” - thotë Skerdi Orgeni, Koordinatori i Qen-
drave Rezidenciale të Tjetër Vizion. “Por ajo po ecën mirë tani. Ne po 
punjmë me një tjetër OJF,  e mbështetur nga KVKTNj,  në vendlindjen 
e saj në Berat, e cila po bën përpjekje t’i gjejë asaj një punë, si dhe po 
vlerësojmë familjen e saj për të qenë të bindur që kthimi i saj në fa-
milje të jetë i sigurtë,” - shton Ogreni. 

Ulur në një karrige, 20 vjeçarja me flokë të zeza Marjana ka në 
Qendër 8 vjet. Pas vdekjes së nënës së saj, ajo jetoi me tezen që e 
detyronte të punonte. Marjana sapo ka mbaruar shkollën e mesme 
dhe po përgatitet për provimet e hyrjes në universitet. Ajo dëshiron të 
bëhet biokimiste dhe e kaloi verën duke punuar si rrobaqepëse në një 
fabrikë këtu afër.  

“Ato janë studente të mira. Kanë një mesatare 9 dhe 10. Unë jam kre-
nar për ato. Ato madje kanë mësuar të buxhetojnë financat e tyre. 
Unë kam punuar me këto vajza për vite dhe mund të them me sinqeri-
tet që ato janë raste të suksesshme,” - tha Ogreni buzagaz, si të fliste 
për vajzat e tija. 

- Dhjetor 2006 

Grantmarrësi i KVKTNj Ndihmon të Rinjtë të Fi-
tojnë Zotësi për Punësim 

N
ga

: K
V

K
TN

j 

 

Një i ri marangoz gjatë trajnimit: 
përfitues i Qendrës Sociale Murial-
do dhe KVKTNj. 

 

 
Rrugës duke u kthyer nga shkolla për në shtëpi, Renato Pelo mësoi ta 
dashuronte profesionin e marangozit ndërsa shihte punën e kushëririt 
të tij në punishten e vetë atij. Por, pas vitit të parë të shkollës së 
mesme, trysnia për t’u ardhur në ndihmë prindërve të tij në fushë e çoi 
drejt lënies së shkollës. 
 
Si shumë bashkëmoshatarë të tij që e kanë lënë shkollën, jeta e Re-
natos duke e destinuar për prespektiva të kufizuara; do kishte patur 
shumë mundësi që ai të emigronte jasht për punë dhe ka mundësi të 
kishte rënë viktimë e trafikantëve.  
 
Tani, falë Qendrës Sociale Murialdo (QSM), një organizatë jo-
fitimprurëse që siguron formim profesional dhe shërbime të tjera për 
fëmijë e të rinj të rrezuar dhe ish-viktima të trafikimit, Renatoja 16-
vjeçar ka ambicje e shanse të reja. 

“Unë dua të hap biznesin tim si marangoz” tha ai, duke shtuar që “mo-
ra një vendim të mirë kur erdha tek Murialdo, përndryshe do kisha 
qenë një tjetër fëmijë rruge”.  

QSM-ja është një grantmarrës i Nismës Shqiptare: Koordinimi i Ve-
primeve Kundër Trafikimit Njerëzor (KVKTNj), një projekt që mbështet 
kurset profesionale të Qendrës, duke përfshirë trajnime si marangoz, 
elektricist, mekanik dhe rrobaqepës. KVKTNj mbështetet me fondet e 
Agjensisë së Shteteve të Bashkuara për Zhvillim Ndërkombëtar 
nëpërmjet Creative Associates International, Inc. 

Një tjetër përfitues i “Murialdos” i bën jehonë entuziazmit të Renatos 
për ndikimin që Qendra ka patur në jetën e tij. 

“Nëse nuk do kisha dëgjuar për “Murialdon”, do isha duke u marrë me 
punë të rastësishme, ose thjesht do kisha emigruar [pa dokumente] 
në Greqi pa asnjë ide të qartë se çfarë të bëja ose si do ishte e 
ardhmja ime”, tha 19-vjeçari Ervis Hoxha, një përfitues i shërbimeve 

të QSM-së që kur ishte 14 vjeç dhe falë saj tani është marangoz 
mjeshtër. 
 
E ngritur në qytetin e Fierit, pranë bregdetit Adriatik, QSM-ja siguron 
një përgjigje të integruar ndaj nevojave të të rinjve, nëpërmjet shërbi-
meve të tilla, si: arsim, këshillim, formim profesional, gjetje e vendeve 
të punës dhe aktivitete zbavitjeje. Shumë të rinj nga Fieri largohen për 
në Greqi e më tej në kërkim të një pune, kështu që shërbimet e QSM-
së janë shumë të rëndësishme për t’ mundësuar të rinjtë të mbrojnë 
veten nga rrezikimi i trafikimit e i shfrytëzimit. 
“Një ndër objektivat kryesore të “Murialdos” është parandalimi i trafi-
kimit njerëzor nëpërmjet sigurimit të formimit professional, rritjes së 
ndërgjegjësimit dhe arsimit”, tha Carmelo Prestipino, Koordinator i 
Projektit për projektin e QSM-së të financuar nga USAID/KVKTNj. “Ky 
është një proces kompleks dhe delikat që kërkon vazhdimësi. Synimi 
ynë është jo vetëm t’i pajisim të rinjtë me zotësi profesionale, por gji-
thashtu t’i ndihmojmë të rrisin vetë-vlerësimin dhe vetë-besimin.   

“Që kur ai filloi të frekuentonte QSM-në, Ervisi ka marrë më shumë se 
zotësi në profesionin e marangozit. Pjesa më e madhe e programit u 
bazua në formimin si marangoz, por studiova gjithashtu matematikë, 
italisht dhe vizatim teknik”, tha ai. Ai shtoi se duke qenë i rrethuar nga 
stafi i Murialdos dhe “sjellja e mirë” e tyre e bëri atë “të mësonte më 
shumë dhe të kërkonte të sillej në të njëjtën mënyrë. Unë mësova dhe 
përfitova shumë nga mjedisi kulturor aty. 

“Ervis Hoxha ishte studenti i parë nga “Murialdo” që m’u afrua. Mund 
ta shihja që ai kishte zhvilluar zotësi profesionale shumë të mira dhe 
unë e përlëvdoj punën që “Murialdo” ka bërë me të”, tha Artan Papaj, 
shefi i Ervisit dhe pronari i punishtes së drurit të Fierit. “Profesionaliz-
mi i Ervisit shërbeu si motiv për bashkëpunimin me “Murialdon” dhe 
tani kam pesë djem nga “Murialdo” që po punojnë me mua”. 

“Murialdo është duke ndihmuar në krijimin e një ushtrie profesio-
nistësh që janë mëse të aftë të konkurrojnë në treg”, tha pronari i biz-
nesit Papaj.  

- Mars 2008

Oficeret e Policise mesojne aftesi te 
reja per te intervistuar femijet 

Shërbime Ligjore për të Rinjtë në Rrezik 

N

j 

Regjistrimi i lindjeve është kyç 
në luftën për t’i mbrojtur femijet 
nga trafikimi 

 
TIRANË – Cili është fati i një fëmije që s’është regjistruar ligjërisht që 
në lindje dhe faktikisht nuk ka asnjë emër në sytë e shtetit?  Nëse bi-
en në duart e trafikuesve, autoritetet kanë shumë pak mundësi për t’i 
gjetur ata.  

I tillë është realiteti i përfitimit të fëmijëve shqiptarë, familjet e të cilëve 
s’mund të paguajnë tarifën e caktuar nga gjykata prej rreth 2000 
lekësh për regjistrimin e mëvonshëm të një fëmije, nëse s’është regji-
struar, si shumë të tjerë, qysh në lindje.  Por Klinika Ligjore për të Mi-
turit (KLM) po punon që ta ndryshojë këtë,  Asnjë veprim s’mund të 
ndërmerret në emër të një fëmije pa dokumente [ligjore]”, - tha Holta 
Kotherja, Drejtoreshë e KLM-së. “Një fëmijë pa emër s’mund të gjur-
mohet, nëse ai apo ajo trafikohet”.  

“Nëse një fëmijë nuk regjistrohet ligjërisht brenda 45 ditëve prej 
lindjes, atëherë një procedurë gjyqësore është e domosdoshme për ta 
regjistruar atë ”, - thotë Kotherja. “Pas kësaj, prindërit duhet të pa-
guajnë një tarifë prej 2000 lekësh, që për familjet e varfra është barrë. 
KLM-ja mbulon tarifat dhe gjobat legale të familjeve”. Përveç pajisjes 
së të miturve me dokumente të ligjshme të regjistrimit të lindjes, KLM 
u siguron një avokat dhe psikolog fëmijëve që janë riatdhesuar nga 
një vend i tretë dhe që duhet t’i nënshtrohen intervistimeve nga poli-
cia.  

KLM ka psikologë, si meshkuj, ashtu edhe femra në staf për t’i asis-
tuar viktimat e trafikimit gjatë seancave në polici e gjykatë.  “Me një 
rast, kur mbërrita, shtatë policë po e merrnin në pyetje fëmijën. 
Kështu, i kërkova të gjithë policëve të dilnin jashtë, përveç njërit që 
ishte i ngarkuar me rastin”, - tha Klodi Gega, njëri prej psikologëve të 
stafit të KLM-së. “Fëmija ishte trembur. Kështu, u prezantova me 
fëmijën, i shpjegova se përse kisha ardhur, përse ai ishte në komisa-
riatin e policisë, i shpjegova se çfarë do të ndodhte dhe i tregova për 
të drejtat e tij”.  

Si psikolog, Gega tha se ai kishte dy role parësore gjatë marrjes në 
pyetje të fëmijëve nga policia. Ai duhet të lehtësojë komunikimin mes 
policisë dhe fëmijës dhe, gjithashtu, duhet të sigurojë mbështetje 
emocionale për fëmijën. Gjithashtu, me mbështetjen e KVKTNj-së, 
klinika ka trajnuar 235 oficerë policie prej 10 qarqeve të vendit lidhur 
me metodat e përshtatshme të marrjes në pyetje, të drejtat e ligjshme 
dhe nevojat psikologjike të të miturve.  Sipas Gegës, shumë prej 
fëmijëve që KLM trajton janë të abuzuar emocionalisht dhe fizikisht; 
shumë janë detyruar prej prindërve të punojnë dhe shumë janë nga 
komuniteti rom. Të miturit e mbështetur nga psikologët e KLM-së ndi-
qen zakonisht për një vit ose një vit e gjysëm. Sipas të dhënave të 
shtatorit 2006, Klinika ka mbështetur 538 klientë dhe ka hapur dy zyra 
të tjera rajonale.  

- Mars 2007 

Parashkollorët në Pukë marrin 
përparëse të bëra nga pjesëmarrëset 
e kurseve të formimit profesional për 
rrobaqepësi, të sponsorizuara nga 
projekti i USAID. 

Mbështetja e Aktiviteteve Antitrafik për Paranda-
limin në të gjithë Shqipërinë 

N
ga

V

TN

j 

Nga veriu në jug,duke ndry-
shuar jetën për më mirë. 

 

 
 
Nga qyteti i largët verior i Pukës deri në vatrën kulturore të jugut të 
Shqipërisë, Gjirokastër, projekti antitrafik i USAID, KVKTNj e ka 
hedhur rrjetën e tij të gjerë me qëllim që të parandalojë vajzat dhe 
gratë e reja të bien pré e trafikuesve dhe taktikave të tyre mashtruese. 

Projekti ka galvanizuar përpjekjet e OJF-ve lokale për të rritur 
ndërgjegjësimin dhe për të siguruar mundësi që ndryshojnë jetën e 
atyre që rrezikojnë të trafikohen. OJF-të lokale, të udhëhequra nga 
KVKTNJ po marrin masa praktike për të luftuar trafikimin në qytetet 
dhe fshatrat e tyre. Nëpërmjet fushatave për rritjen e ndërgjegjësimit 
dhe aleancave ndërmjet shëndetësisë, arsimit dhe niveleve të 
ndryshme të qeverisjes, tashmë kuptohen më shumë kërcënimet e 
trafikimit të qënieve njerëzore në shoqërinë shqiptare. 

Puka dhe Gjirokastra janë vetëm dy nga rreth dy duzina komunitetesh 
që kanë marrë asistencë nëpërmjet KVKTNj,  por impakti i tij është i 
njohur në nivel kombëtar. 

 Me një popullsi prej rreth 14.000 banorë, rrethi i Pukës dhe fshatrat 
përreth, janë të arritshme vetëm nëpërmjet rrugëve gjarpëruese dhe 
të ngushta të maleve. Shumë familje mbijetojnë me bujqësinë e 
tokave të vogla dhe  mundësitë e arsimimit dhe punësimit për të rinjtë 
në keto zona janë të kufizuara. Vajzat dhe gratë e reja të izoluara të 
Pukës kanë shumë pak akses në informacionin rreth rreziqeve të 
trafikimit. 

Sipas të dhënave, trafikantët, perdorin taktika të njëjta, për viktimat e 
tyre që janë vajza dhe gra të reja që kanë probleme të ndryshme, 
papunësi, kanë arsim të kufizuar dhe probleme në shtëpi. Shumë janë 
të joshura për të shkuar në qytete të tjera në Shqipëri ose jashtë me 
djem të rinj që prentojnë të martohen me to ose t’ju gjejnë atyre një 
punë.  Këto gra dhe vajza zbulojnë shumë vonë se janë tërhequr për 
të jetuar si prostituta. 

Falë përpjekjeve të KVKTNj, shqipëtarët që jetojnë në Pukë janë 
familjarizuar gjithnjë e më shumë me kërcënimet që mbart fenomeni i  
trafikimit njerëzor. 

Bardha dhe Marion jetojnë me prindërit e tyre dhe tre motra të tjera, 
rreth 20 minuta larg me makinë në rrugën kryesore nga Puka në 
fshat. Në shtëpine e kësaj familjeje shkohet nëpërmjet një rrugine me 
gurë. Në oborrin e shtepisë gjenden dy stola. Duke qëndruar nën 
hijen e gjetheve të vreshtave të rrushit me ngjyrë të purpurt, është 
nëna e tyre Dila, që atë ditë kish vënë një shall të zi në kokë dhe kish 
veshur një fustan tradicional dhe përparëse. 

Skena të kujton një epokë tjetër, por që është gjithmonë prezente në 
Shqipëri, një vend i zënë midis traditës dhe tërheqjeve të 
modernizmit. Vajzat e saj ishin të veshura me bluza dhe pantallona 
xhins. 

“Marija e kishte lënë shkollën” – tha Dila. “Ne kishim disa probleme në 
lagje dhe vendosëm të mos e dërgonim atë në shkollë. Isha e 
shqetësuar, sepse ajo është shumë e bukur. Bukuria (Imeri) erdhi dhe 
foli me ne. Ne ramë dakort ta dërgonim atë sërish në shkollë dhe për 
ta dërguar Bardhën në qendrën e Bukuries për të marrë pjesë ne 
kursin e rrobaqepësisë. Deri kur erdhi Bukuria, burri im dhe unë nuk 
mendonim se këto gjëra qenë të mundshme”. 

Me asistencën e KVKTNJ, Në Ndihmë të Gruas Veriore Pukiane i ka 
siguruar 41 grave të reja kurse profesionale për njohuritë bazë të 
kompjuterit dhe të rrobaqepësisë. Tetë përfituese të kurseve 
profesionale punojnë në fabrika duke përfshirë katër prej tyre që kanë 
shkuar në Tiranë për të punuar në një fabrikë dhe dy prej tyre që 
ofrojnë shërbime rrobaqepsie në shtëpi. Programi ka sponsorizuar 
gjithashtu tre debate në televizion dhe një shfaqje mbi rreziqet e 
trafikimit. 

“E gjithë kjo u arrit me ndihmën e fondeve të KVKTNJ” – tha Imeri. 
“Anetarët e komunitetit më kanë përkrahur mua dhe thanë se debatet 

televizive ishin diçka e mirë, pasi ne kemi vajza dhe ky infomacion 
është i rëndësishëm. 

Përpjekjet e koordinimit të KVKTNj në Gjirokastër kanë çuar në 
nënshkrimin e marrëveshjes së QKG-së me Drejtorinë Arsimore duke 
i lejuar ata të drejtojnë seanca për rritjen e ndërgjegjësimit në shkolla. 
Një marrëveshje me Zyrën e Punës e ka ndihmuar qendrën të gjejë 
punë për gratë e reja të trajnuara në kurset profesionale qe ajo ofron. 

Ola, 23 vjeçe, është një histori e suksesshme e përpjekjeve 
parandaluese. Ajo mori pjesë në kursin e qëndisjes dhe tani bën 
mbulesa tavoline, perde, çarçafë, që shiten në Greqi. Ola e la 
shkollën pas klasës së tetë, pasi familja e saj nuk mund të paguante 
për arsimimin e saj në shkollë të mesme. Kur Idrizi, Drejtoresha e 
QKG, e gjeti Olën në shtëpinë e familjes së saj, ajo ishte e papunë, pa 
perspektivë për të ardhmen dhe cënohej të dërgohej jashtë shtetit nga 
trafikuesit. 

“Nëse nuk do të ishte krijuar kjo mundësi, unë do të mendoja të 
shkoja diku tjetër për të gjetur punë, mendoja të shkoja në Greqi” – 
tha Ola, e ulur në makinën qepëse dhe duke bërë një mbulesë 
tavoline në klasën e QKG-së për aftësi rrobaqepsie dhe qëndisjeje. 

- Nentor 2006 

 

 

 


